
Eskola kirola - 2024-2025eko lehiaketa araudia

TENISA

1.- ADIN MAILAK ETA APLIKAZIO EREMUA

KATEGORIA JAIOE'I"A\URT SEXUA APLIKAZIO EREMUA
BENJAMINAK 2015-2016 Neskak eta
] Lurraldea
mutilak
KIMUAK 2013-2014 Neskak eta
. Lurraldea
mutilak
HAURRAK  [2011-2012 Neskak eta Lurraldea / A. erkidegoa / Estatu
mutilak mailakoa
KADETEAK  |2009-2010 Neskak eta Lurraldea / A. erkidegoa / Estatu
mutilak mailakoa

2.- JOKATZEKO SISTEMAK

ROUND ROBIN sistema erabiliko da

HAURRAK kategoriako finalistek, bai neskek bai mutilek, —edo lesionatuz gero,
sailkapenean hurrengo postuan daudenek— Arabako Lurralde Historikoa ordezkatuko dute
EUSKADIKO Eskola Txapelketetan.

3.- JOKALEKUA

Jokalekua Espainiako Tenis Federazioak (ETF) tenis arauetan zehaztu duena izango da.

4.- BOLAK

Teniseko bola homologatuak erabiliko dira, eta Arabako Tenis Federazioak (ATF)
emango ditu.

5.- JOKALARIAK

Ekitaldiak antolatzeko unean CUDE plataforman izena emanda daudenak izango dira.
Taldeak antolatzen diren unean nahi duten guztiak sartu ahal izango dira.

Halaber, parte hartu ahal izango dute B kirol anitzeko jardueran modalitate hau lehenetsita
izena eman duten kirolariek.

Kirolariak eskola ume transexualak direnean, beren sexu edo genero identitatea hartuko da
kontuan, hau da, sentitzen duten sexua edo generoa.

BERE KATEGORIAN baino ezin izango dute izena eman.

6.- TENIS PISTAK
Ikastetxeek eta klubek proposatutako pistak erabiliko dira, eta Arabako Tenis Federazioak
oniritzia emango die, homologatze aldera.

7.- TENIS PISTAK ESKATZEA
Parte hartu nahi duen ikastetxeren batek tenis pistarik ez badu, Arabako Tenis Federazioak
laguntza emango dio, eta, horretarako, harremanetan jarriko ditu ikastetxea eta pista utz
diezaioketen erakunde edo klubak.
Partidak jokatzeko tenis pista Arabako Tenis Federazioari eskatu behar zaionean, eskaera
hori aldez aurretik egin beharko da; hain zuzen ere, pista erabili nahi den hila hasi baino 30
egun lehenago. Geroago egiten bada, ez da bermatzen pistarik izango denik.

8.- ARBITRO-EPAILEA
Arbitro-epaile bat edo Arabako Tenis Federazioko arduradun bat egongo da lehiaketen

egunean, eta bera izango da ETFaren araudia aplikatuko duen bakarra.

9.- PARTIDEN IRAUPENA
Benjaminen kategoria

Partidak_4 jokoko set batera izango dira eta "URREZKO PUNTUA" egongo da.3 _jokotan
berdinduz gero, “bat-bateko heriotza” izeneko sistema erabiliko da (7). Partidak ezingo du iraun
20 minutu baino gehiago, beroketa barne sartuta.

Beroketa 5 minutukoa izango da gehienez (arau hau zorrotz aplikatuko da).

Jokalariak botea egin ahal izango du sakea egitean.

Kimuen kategoria

Partidak 4 _jokoko set batera izango dira eta "URREZKO PUNTUA" egongo da. 3 jokotan
berdinduz gero, “bat-bateko heriotza” izeneko sistema erabiliko da (7). Partidak ezingo du iraun
20 minutu baino gehiago, beroketa barne sartuta.

Beroketa 5 minutukoa izango da gehienez (arau hau zorrotz aplikatuko da).

Haurren kategoria

Partidak 4 _jokoko set batera izango dira eta "URREZKO PUNTUA" egongo da. 4 jokotan
berdinduz gero, “bat-bateko heriotza” izeneko sistema erabiliko da (7 puntu). Partidak ezingo du
iraun 25 minutu baino gehiago, beroketa barne sartuta.

Beroketa 5 minutukoa izango da gehienez (arau hau zorrotz aplikatuko da).

Kadeteen kategoria

Partidak 6_jokoko set batera izango dira eta "URREZKO PUNTUA" egongo da. 5 jokotan
berdinduz gero, “bat-bateko heriotza” izeneko sistema erabiliko da (7 puntu). Partidak ezingo du
iraun 30 minutu baino gehiago, beroketa barne sartuta.

Beroketa 5 minutukoa izango da gehienez (arau hau zorrotz aplikatuko da).

OHARRA.- Arduradunak, iraupena dela-eta partidak lehiaketa luza dezakeela ikusten
badu, partida eten ahal izango du; horrela bada, une horretan markagailuan puntu
gehien duen horixe izango da irabazlea. Dena dela, ahal den neurrian, ahalegina egingo
du bi jokoko aldea egon dadin, edo, berdinketa izanez gero, bat-bateko heriotza
aplikatuko du.

10.- JANTZIAK

Ez da onartuko beste kirol batzuetako janzkera duen kirolaririk, ezta tenisarekin zerikusirik
ez duen gairik aipatzen duenik ere.

11.- IZENA EMATEKO EPEA ETA LEHIAKETAREN HASIERA
Izen emateak lehiaketa hasi aurreko asteleneneko 13:00ak baino lehen egingo dira.

Zuzenean klub antolatzailearen orrian, dagokion klubaren bidez, edo zuzenean ATFaren
bidez.

12.- JOKALEKUAK



i

13.-

14.-

15.-

16.-

| 2
Arabako Foru
Aldundia

Diputacign
Foral de Alava
>

www.alava.net

Inskribatutako ikastetxe guztiek kantxa bat edo gehiago eduki edo aurkeztu beharko
dituzte, betiere, ETFaren arauetan ezarritako baldintzak betetzen badituzte; dena dela,
Arabako Tenis Federazioak berraztertuko ditu baldintza horiek.

JOKATZEKO ORDENA
Jokalekuak zehaztu ondoren, Arabako Tenis Federazioak “JOKATZEKO ORDENA”
finkatuko du eta bere web orrian emango du horren berri, asteazkenean, edo, hala ezin
badu, hurrengo egun baliodunean. Horretarako, POSTA elektronikoa edo faxa bidali ahal
izango dio klubari edo ikastetxeari.

PARTIDETARA EZ AGERTZEA

Adierazitako ordua igaro eta 10 minutu emango dira jokalariari itxaroteko; denbora hori
igaro ondoren WO aplikatuko da.

PUNTUAZIOA
Irabazleak bi puntu lortuko ditu; galtzaileak, berriz, puntu bat; eta WOak edo partidara
agertu ez denak, berriz, zero puntu.

PARTIDEN ORDUTEGIA
Horiek bat etorriko dira ikastetxe eta kluben instalazioen erabilgarritasunarekin, eta

larunbata izango da lehiaketak egiteko egunik egokiena. Dena dela, igandea erreserbako
eguna izan daiteke, eguraldi txarra egiten duenerako edo antolatzaileen beharretarako.

17- PARTIDEN ORDUTEGIA ALDATZEA

18.-

Ezinbestezko arrazoiren bat dela-eta klub edo ikastetxeren batek ezin baditu dagozkion
partidak antolatu, berehala jakinaraziko dio Arabako Tenis Federazioari, partidak hasi
aurretik. Hala, bada, Federazioak kluben edo ikastetxeen arduradunari jakinaraziko dio, eta
klubek edo ikastetxeek jakinaren gainean jarriko dituzte tartean dauden jokalariak.

Arau hori betetzen ez bada, Diziplina Araubidea ezarriko da, hain zuzen, PARTIDETARA
EZ AGERTZEAri buruzko artikuluak.
PARTIDEN EMAITZAK

Partidetako emaitzen arduradunak Arabako Tenis Federazioari jakinaraziko dio partidaren
emaitza lehiaketaren ondoko lehen egun balioduneko 19:30ak baino lehen. Jakinarazpen

hori Arabako Tenis Federazioaren lokaletara bidaliko da (Zerkabarren kalea, 5. zk., Kirol
etxea) edo falavatenis@hotmail.es posta elektronikora.

19.- ASEGURUAK

Arabako Foru Aldundiak honako aseguru mota hauek egingo dizkie eskola kiroleko
programetan jasotako kirol jardueretan parte hartzen duten guztiei:

a) Osasun arretako asegurua, parte hartzaileak beste titulu batengatik osasun arreta
jasotzeko eskubiderik ez badu. Aseguru horren onuraduna izateko, kirol jarduna
hasi baino lehenago eskatu beharko du, eskaera hori arrazoituz eta dokumentatuz.

b) Erantzukizun zibileko asegurua.

c) Kalte ordainak jasotzeko asegurua: galera anatomikoak edo funtzionalak
daudenean, edota parte hartzailearen heriotzan, aseguruen legeriak baimentzen
dituen kasuetan.

B) eta C) apartatuetan aipatutako estaldura bermatzen dien aseguru poliza bat edukiko dute
eskola kiroleko kanpainan parte hartzeko edozein sistematan parte hartzen duten guztiek.

Eskola kiroleko kanpainan izena emandako entitate orok aseguruaren berariazko
ezaugarriak ezagutarazi beharko dizkie parte hartzaile guztiei, eta, bereziki, adin txikikoen
legezko ordezkariei, eta, batez ere, honako datu hauek jakinarazi beharko dizkie: aseguruen
estaldura sistema, parte hartzaileak izena eman duen entitatearen antolamendu ezaugarriak,
eta parte hartzaileek egiten duten kirol jarduera erabat ezagutzeko interesgarriak izan
daitezkeen datu guztiak.

20- ARAUZ AURKAKO IZEN EMATEAK

Ikastetxea edo kluba arduratuko da jokalariak dagokien kategorian behar bezala
inskribatzeaz; bestela, jokalaria kanporatuta geratuko da, eta jokatutako partida guztiak
galdutzat joko dira, partidetara agertzen ez denean aplikatzen den arauari jarraituz. Gainera,
ezin izango da aurkeztu bere kategorian eskola kiroleko aurtengo kanpaina osoan.

21- KIROL LEGEA SUSTATZEA

Parte hartzaileen, ikusleen eta senideen artean kirol legea sustatzeko, nahitaezkoa izango
da kirolariek elkar agurtzea partida bakoitza hasi aurretik eta amaitu ondoren.

Era berean, kontuan hartuko dira ETFaren araudia, pistako eta esparruaren barruko
portaera, eta honako arau hauek aplikatuko dira: abusu fisikoa, hitzezkoa, bolarena,
erraketarena, pistarena, ageriko lizuntasunarena eta abar.

22.- DIZIPLINA ARAUTEGIA

Eskola Kiroleko Lehiaketen Diziplina Araubideari buruzko uztailaren 23ko 391/2013
DEKRETUA aplikatuko da

23.- AZKEN XEDAPENA

Lehiaketa honetan, joko arauak hertsiki aplikatzea gomendatzen da indarkeriazko edo
kiroltasunaren kontrako portaerekin loturiko arlo guztietan. Alderdi teknikoei edo erregelei
dagokienez, berriz, esku zabalagoa izatea gomendatzen da, lehiaketa hutsezko irizpideak
baino gehiago irizpide pedagogikoak erabiliz.

ARAUTEGI HONETAN JASOTZEN EZ DIREN JOKO EGOERA GUZTIAK ETF-
AREN JOKO ARAUEI JARRAITUZ EBATZIKO DIRA.



